Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdera bat egin du “Bideko abesbatzak” programari buruz (PES 426). Zehazki, jakin nahi du nola garatuko den, haren helburuak, ekintzak eta aurrekontua; noiz eginen den eta zein izanen diren arduradunak. Hona Vianako Printzea Erakundea-Kultura eta Turismo Departamentuko kontseilariaren erantzuna:
“Bideko abesbatzak” programa sortu berria da. Don Jakueren Urte Santuari lotuta dago. Haren helburua da musika korala zabaltzea Donejakue Bideak zeharkatzen dituen Nafarroako herrien bitartez, bide frantseseko nahiz bide aragoiarreko tarteetan, Baztango aldetik eta Ebro aldetik.
Programa hori apirilaren 4tik azaroaren 14ra eginen da. 55.000 euroko aurrekontua dauka eta Kultur Jardueren Zerbitzuak eta Nafarroako Abesbatzen Elkarteak kudeatzen dute.
Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

